
қанағат жəне қуаныш аламыз деп ойлайды, алайда бұл қуаныш олардың өздерінде 
жасырынып жатқан өлшеусіз қуаныштың кішкентай ғана сəулесі, яғни уақытша екенін, 
сезіне бермейді. Адам, артынан не болатынын арьынан түсінеді. Адам тек қиындыққа 
тап болған кезде ғана қиналып, ойланады. Қиналған кезде оның жаны тазарады. Адам 
баласы ақыл мен жүрек қосылғанда ғана эмоцияға берілмей, өз сезімін бағындыра алады. 
Сөйтіп саналы түрде жақсы мен жаманды ажырата алатын деңгейге жетеді. Сосын ар- 
ұжданына сүйеніп, шабытпен, интуиция арқылы ең жоғарғы, рухани деңгейге жете 
алады. «Өзін-өзі тану» бағдарламасының негізгі мақсаты да осы. Адамның қоршаған 
ортаны танып, өзінің ішкі жан дүниесіне үңіле қарап, өзін-өзі басқару негізінде рухани-
адамгершілік əлеуетті көтеру болып табылады. Жəне бүгінгі таңда жас ұрпақты рухани 
адамгершілік білімнің нəрімен сусындатып, əр баланың, əр адамның жүрегіне ізгілік 
нұрын құйып, тəрбие 
саласындақызмететіпжүргенімеөзімдібақыттысезінемін.Тұлғаныңүйлесімдідамуыныңн
əтижесінде бүгінгі күнді ғана емес, болашағын сəулелі күйде елестетіп, алға ұмтылатын, 
арманшыл, қиялы асқақ, рухы биік азамат тəрбиелеуге болады. Өзін-өзі тани отырып əр 
баланы керемет рухани күш иесі деп қарап, демеу жасасақ, қуаттандырсақ, жүрегі нұрға 
толы, жан -жағына шуағын шашып тұрған мейірімді, адамгершілігі мол, үнемі талпынып 
тұратын, өз елін, өз жерін, өз тілін, өз отбасын сүйетін, еңбекқор, адал адам 
тəрбиелейтініміз сөзсіз.[5] 

Келер ұрпаққа қоғам талабына сай тəрбие мен білім берудемұғалімдердің 
инновациялық іс-əрекетінің ғылыми-педагогикалық негіздерін меңгеруі маңызды 
мəселелердің бірі болып табылады. Ғылым мен техниканың жедел дамыған, ақпараттық 
мəліметтер ағыны күшейген заманда ақыл-ой мүмкіндігін қалыптастырып, адамның 
қабілетін, талантын дамыту білім беру мекемелерінің басты міндеті болып тұр. 
Сондықтан да əрбір оқушының қабілетіне қарай білім беруді, оны дербестікке, 
ізденімпаздыққа, шығармашылыққа тəрбиелеуді жүзеге асыратын жаңартылған 
педагогикалық технологияны меңгеруге үлкен бетбұрыс жасалуы қажет. Өйткені 
мемлекеттік білім стандарты деңгейінде оқу үрдісін ұйымдастыру жаңа педагогикалық 
технологияны ендіруді міндеттейді. Қазақстанның болашағы жасөспірім, жас ұрпақтар 
біз оларға болашақта үлкен сенім артамыз. Олардың сол сенімді орындауы үшін біз 
оларғаүлкен жол көрсетуіміз керек. Əрбір оқытушы өз ісімен, шеберлігімен оқушыға 
жеткізе отырып, оны жан – жақты тəрбиелеп санасына құйып отырса, сонда қазақтың 
туын көкте желбіретіп, биіктерге асқақтатады жəне де білімді де білікті жастар саны 
артады депсенемін. 

Аннотация 

Кəсіби құзыретті жəне өз мамандығына сай білім, іскерлік, дағдыны толық игерген 
болашақ маманды жоғары оқу орны жағдайында даярлап шығу бүгінгі күннің өзекті мəселесі 
саналады. Ғылыми мақала жоғары оқу орны студенттерін кəсіби іс-əрекетке даярлаудың 
педагогикалық шарттарын нақтылауға арналған. 

Аннотация 
Актуальной проблемой сегодняшнего дня является подготовка будущего специалиста в 

условиях высшего учебного заведения, обладающего профессиональными компетенциями, 
умениямисоответствующей своей профессии.Научная статья посвящена конкретизации 
педагогических условий подготовки студентов вуза к профессиональной деятельности. 

Аbstract 
The actual problem of today is the training of the future specialist in the conditions of higher 

educational institution with professional competence corresponding to their profession. The scientific 
article is devoted to the specification of pedagogical conditions of preparation of students to 
professional activity. 

Жоғары оқу орны студенттерін кəсіби іс-əрекетке даярлау, сондай-ақ бiлiм бepу 

caлacының сапалық көрсеткішін жoғapылaту мəceлeлepi еліміздің бірқатар маңызды 
мeмлeкeттiк құжaттapы мeнғылымға қатысты зaң aктiлepiндe көpiнic тaпты. Aтaп 
aйтқaндa, Қазақстан Республикасының Президенті Н.Ə.Назарбаев Ұлт жоспары «100 
нақты қадам» бағдарламасында: «Ұлттың дамыған мемлекеттердің отыздығына кіруі 
үшін адам капиталының сапасын көтеріп, кадрлардың бəсекелестік қабілетін 
арттыруымыз қажет» деген нақты тапсырма жүктеді [1]. 

Еліміздің «Білім туралы» Заңында жоғары оқу орны студенттерін кəсіби іс-
əрекетке даярлаудың негізгі шарттары ретінде – ұлттық жəне жaлпы aдaмзаттық 
құндылықтар, ғылым мен практика жетістіктері негізінде жеке адамды қалыптастыруға, 
дамытуға жəне кəсіптік шыңдауға бағытталған сапалы білім алу үшін қажетті жағдайлар 
жасау, оқытудың жаңа технологияларын, кредиттік, қашықтықтан оқыту, ақпараттық 
технологияларды енгізу жəне оны тиімді пайдаланудың қажеттігі атап өтілген [2]. 

Еліміздегі жоғары оқу орындары əлемдік тəжірибе мен ұлттық практика негізінде 
дайындалған Қазақстан Республикасы мемлекеттік жалпыға міндетті білім беру 
стандартына сай жұмыс істейді. Аталған құжаттар жоғары оқу орны студенттерін кəсіби 
іс-əрекетке даярлаудың басты мақсаты – еліміздің əлеуметтік, экономикалық жəне саяси 
өміріне белсенді қатысуға дайын, кəсіби құзыретті тұлғаның қалыптасуына ықпал ету 
деп көрсетілген. Болашақ кəсіби маман жоғары оқу орны қабырғасынан бастап, 
интеллектуалдық – əлемдік өркениет пен ұлттық мəдениеттің үздік үлгілері арқылы 
шығармашылық əлеуеті дамыған, алынған білімдері мен іскерлік, дағдыларын іс-
жүзінде, қандай да бір практикалық жəне теориялық мəселелерді шешуде  қолдана 
алатын құзыретті жеке тұлғаға айналуы тиіс.  

Кəсіби тұрғыда жан-жақты қалыптасқан болашақ маманды даярлаудың маңызды 
шарты - жоғары оқу орнында оның кəсіби маман ретінде қалыптасуы үшін барлық 
жағдайды жасау болып табылады. Жоғары оқу орнының кəсіби маман даярлаусапасы да 
бірқатар шарттарға тəуелді екендігін ескеру қажет. Мəселен, еліміздегі кез-келген 
жоғары оқу орнының оқу-тəрбие үдерісібілім туралы заңдарға, жалпыға міндетті кəсіби 
білім беру стандартына, оқу бағдарламасының мазмұны мен оқыту жоспарының 
жүйелілігіне тəуелді. Сондай-ақ, жоғары оқу орнының дережесіне оның материалдық 
жəне техникалық базасының қамтамасыз етілу деңгейі; оқыту жүйесін ұйымдастырудың 
ерекшеліктері мен болашақ маман тұлғасына қойылатын ішкі талаптары; оқулықтар мен 
оқу материалдары, электрондық оқу құралдарымен студенттердің қамтамасыз етілу 
деңгейі; жоғары білім беретін оқытушылардың біліктілігі мен құзыреттілігі, студентке 
деген көзқарасы мен қарым-қатынасы жəне т.б. маңызды факторлар ықпал жасайды. Осы 
маңызды факторларды ескере келе, біз жоғары оқу орны жағдайында студенттерді кəсіби 
іс-əрекетке даярлаудың бірқатар педагогикалық шарттарын нақтылап өтуді жөн 
санадық. Сонымен, кəсіби маман даярлаудың негізгі педагогикалық шарттарына 
келісілер жатады:  

1. Кəсіби маман даярлауда кредиттік, қашықтықтан оқыту мен ақпараттық 
технологиялардың барлық мүмкіндіктерін пайдалану. 

Кредиттік-модульдік технология студeнттeрдің жəнe оқытушылaрдың 
aкaдемиялық aлмaсуынa қaжeтті шaрттaрды жүзeгe aсырaтын бірыңғaй өзaрa сынaқтың 
хaлықaрaлық жүйeсін құру мaқсaтындa ұлттық білім бeру жүйeсін рeформaлаудaн 
тұрaтын əлемдік бeтaлыстaн туындaғaн тeхнология [3, б. 294]. 

Балон декларациясына сəйкес жоғары оқу орнында қолданылатын кредиттік-
модульдік оқыту технологиясы еліміздегі ұлттық білім бeрудің оқу бaғдaрлaмaлaрын 
хaлықaрaлық деңгейде тaнуға, жоғaры оқу орнының студeнттeрі мeн оқытушылaрының 
ұтқырлығын қaмтaмaсыз eтуге, сондaй-aқ білім бeру сaпaсын aрттыру жəнe білім бeрудің 
бaрлық дeңгeйлeрінің сaбaқтaстыруға мүмкіндіктер жасайды.Кредиттік жəне ақпараттық 
технология студeнтке жeкe бaғдaрлaмa бoйыншa өз бeтімeн жұмыс жасауға, өзбетімен 
кəсіби білімдер мен іскерліктерді игеруге мүмкіндіктер береді. Əр студeнттің жeкe 
жоспaрмeн білім aлуынa жағдай жасап, жeкe бaс eрeкшeлігі мeн қaбілeттeрін дaмытуғa 
ықпал етеді.Oқыту жүйeсіндe білім aлушылaрдың өздік жұмысы oқу бaғдaрлaмaсының 
бaрлық көлeмінің үштeн eкі бөлігін құрaйды. Сонымен қатар, жаңа заңнама бойынша 
2019 жылдың қаңтар айынан бастап, еліміздегі сырттай оқыту формасы тоқтатылып, 
қашықтықтан оқыту жүйесі енгізілді. Кез-келген жоғары оқу орны кəсіби маман 
даярлауда кредиттік оқыту жүйесінің артықшылықтарын, қашықтықтан оқыту мен 
ақпараттық технологиялардың тиімді мүмкіндіктерін жүзеге асырып, құзыретті маман 
даярлауда пайдалана алуы тиіс.  

2. Студенттердің бойында өзі таңдаған мамандығына деген мотивациялық-
құндылықтық қатынасты қалыптастыру.   

Кез-келген жоғары оқу орны студенттердің оқуға, өзі таңдаған мамандығына деген 
мотивациялық-құндылықтық қатынасты қалыптастыруға аса мəн беруі қажет. Алға қойылған 
мақсатты іс-əрекеттің мотиві болуы маңызды құбылыс. Мотив болса студенттің алдына 
қойылған міндеттерді орындауға деген талпынысы пайда болады, нəтижесінде, ол оның 
мұқтажына айналады. Іс-əрекет процесінде адамның алдында бір ғана мақсат тұрмайды, 
бір-біріне байланысты мақсаттардың бүтін бір жүйесі тұрады. Сол сияқты іс-əрекет 
мотивтері де таяу, қысқа жəне алыс мотивтер болып бөлінеді. Адамның мотиві мен 
құндылық бағдарлары өте тығыз байланыста болады. Оның негізгі атқаратын қызметі - 
адамның мақсаты мен іс-əрекетін дұрыс жолға қойып, оның орындалуын бақылаудан 
тұрады. Өзінің таңдаған мамандығына деген мотивациялық-құндылықтық қатынасты 
қалыптастыру жəне қызығушылығын ояту кəсіби маманды даярлап шығудың маңызды 
алғышарты саналады.  

Жоғары оқу орнындағы оқыту жүйесі жеке тұлғаға бағдарланады десек, 
аудиторияларда студентке оқу курсын меңгеруге тиімді жағдай жасау үшін келесі 
талаптардың орындалуы қажет етіледі:  

 Студент өзін қолайлы жəне еркін сезінетіндей жағдай жасау, оның бойында 
оқуға қызығушылықты оята біліп, теориялық білімді практикалық тұрғыда қолдана алуға 
деген қажеттілік пен оқуға деген мотивацияны туғызу. 

 Студенттің жеке тұлғасын тұтас қамтып, оның көңіл күйін, сезімін, түйсігін оқу 
үдерісіне қатыстыра алу, оның нақтылы қажеттіліктерімен санасу, оның тілдік, 
когнитивті, шығармашылық қабілеттерін ынталандыру. 

 Оқу үдерісінде студенттерді басты əрекет етушіге айналдыра отырып, белсенді 
түрде жұмыс жасауына мүмкіндіктер беру. 

3.Жоғары оқу орнында білім алатын əрбір студенттің өз мамандығына 
қажетті теориялық білім, іскерліктер мен дағдыларды меңгеруі үшін жалпы 
білімдік, базалық жəне элективті пəндерді жүйелі құрастыру жəне бір-бірімен 
сабақтастыру. 

Болашақ маманның кəсіби іс-əрекетінің ең басты сапасы – кəсіптік білім, іскерлік, 
дағды жəне қабілеттілік болып табылады. Кəсіби іс-əрекетті орындауға даярлық, бұл  
кəсіптік мүмкіндіктер, құрал-жабдықтармен жұмыс істей білу қабілеті, кəсіптік іс-
əрекеттің тəсілдері мен технологияларын игеру жəне т.б. Болашақ маманның кəсіптік 
даярлығы оның шығармашылық іс-əрекетінен, жаңашыл идеялары мен инновациялық 
технологиялардан, жеке бастамалары мен кəсіптік қарым-қатынасынан көрінеді [4, б. 
89]. 

Бүгінгі күнде кез-келген жоғары оқу орны жалпыбілімдік жəне базалық пəндерден 
бөлек, элективті оқу курстарын өзі құрастыра алу мүмкіндігіне ие. Əр мамандықтың 
модульдік оқу бағдарламасын құрастыруда жұмыс берушілердің, студенттердің 
ұсыныстарын ескере келе, кəсіби маман даярлаудың бағдарламасын жасап  шыға алады. 
Жоғары оқу орны осы мүмкіндіктерді тиімді пайдала отырып, мамандыққа қажетті 
құзыреттіліктер мен біліктілікті толық игертуге мүмкіндік беретін жаңа оқу курстарын 
құрастыруға жəне олардың оқу-əдістемелік кешендерін даярлауға күш салуы қажет.  

4. Оқу-тəрбие үдерісінде практикалық дайындықтың үздіксіздігін 
қамтамасыз ету. 

 Болашақ маман тұлғасының қалыптасуы оның кəсіби іс-əрекетіне байланысты 
екенін ескерсек, педагогикалық практиканың тигізетін ықпалын түсіну қиын емес. 
Педагогикалық жəне өндірістік практика студенттердің болашақ кəсіби іс-əрекетіне 
барынша жақын жағдайларда өткізіледі. Педагогикалық практика студенттің кəсіби 
еңбекке деген қығушылығын оятады жəне сол арқылы практикалық іс-əрекетке деген 
саналы қажеттілігінің дамуына серпін береді.  

Жоғары оқу орындағы студенттер кəсіптік даярлауда келесі кəсіби іс-
тəжірибелерден өтеді: «Оқу-тəрбие» іс-тəжірибесі; «Педагогикалық» іс-тəжірибесі; 
«Өндірістік» іс-тəжірибесі; «Дипломалды» іс-тəжірибесі. Практикадан өту 
барысындастуденттердің кəсіби қалыптасу жəне өзін-өзі анықтау үдерісі белсенді түрде 
жүзеге асып, теориялық білімдер мен практикалық іскерліктерге деген қажеттіліктері 
айқын көрінеді. Кəсіби маман даярлауда оқу үдерісі мен кəсіби практиканы сабақтастыра 
алған жəне оқу-тəрбие практикасын үздіксіз түрде ұйымдастырған жоғары оқу орны 
кəсіби жан-жақты қалыптасқан тұлғаны дайындауға мүмкіндік алады.  

5. Жоғары оқу орны студенттерін кəсіби іс-əрекетке даярлау барысында  
инновациялық педагогикалық технологияларды қолдану. 

Оқытудың технологиялары жүзеге асатын мақсаттардың алдын-ала ойластырылған 
нақты жобасы, яғни педагогикалық жүйенің тəжірибеде жүзеге асатын жолы. 
Педагогикалық технология В.П.Беспальконың сөзімен айтқанда: «оқу-тəрбие үдерісінің 
алдын-ала жүйелі түрде жоспарлануы жəне оның жүзеге асу жобасы» [5, б. 9]. 

Болашақ маманды даярлауда əсіресе оқытудың технологиялары (дамыта оқыту, 
деңгейлеп оқыту, саралап оқыту жəне т.б) мен ақпараттық технологияларды жан-жақты 
пайдалануды жүзеге асыру жоғары нəтижелерге жетуге жол ашады. Болашақ маман 
иелерінің бойында білімділік, іскерлік, кəсібилік қасиеттерін сіңіруде жаңа 
технологияны қолданудың ролі зор. Сонымен қатар технологияны тиімді пайдалана білу 
оқытушының шеберлігі мен іскерлігін шыңдауға əсерін тигізеді. Жоғары оқу орнының 
оқу-тəрбие үдерісінде əр пəнді оқытудың технологиясы мен əдістемесіне қойылатын 
талаптарды ескеру, əрбір практикалық сабақ пен дəрісті студентке мазмұнды, əрі 
түсінікті жеткізуге мүмкіндік береді.  

6. Болашақ маманды кəсіби даярлау үдерісінде оқытудың репродуктивті жəне 
белсенді əдістерін пайдалану. 

Студенттерді кəсіби тұрғыда даярлау үдерісі оқытудың репродуктивті жəне 
белсенді əдістерін жүйелі түрде, өзара сабақтастыра отырып пайдалануды қажет етеді. 
Репродуктивті сипаттағы əдістер студенттерге ақпаратты қабылдауға жəне есте сақтауға 
көмектеседі, практикалық жұмыста іскерліктер мен дағдыны бұрын қабылданған 
білімдерге сəйкес құруға мүмкіндіктер жасайды[6, б. 19]. 

Оқытудың белсенді əдістері проблемалық мəселелерді, іскерлік жəне рөлдік 
ойындар, топтық пікірталас, миға шабуыл, əлеуметтік-психологиялық тренингтерді 
қамти отырып, студенттердің белсенді ізденушілік əрекеттерін іске қосады. Оқытудың 
белсенді əдістері үш ірі топқа жіктеледі: пікірталас əдістері;ойындық 
əдістер;сенситивті тренинг. Психологиялық тренингке өзін-өзі түсіну, 
коммуникативтік қарым-қатынас, тұлғааралық байланыс, жеке тұлғалық сапаларды 
дамытатын жаттығулар кіреді. Тренинг бағдарламасы аясындамиға шабуыл, іскерлік 
жəне рөлдік ойындар, топтық пікірталас, педагогикалық жағдаяттардан шығу сияқты 
белсенді əдістер қолданылады.  

Іскерлік жəне рөлдік ойындарды оқу-тəрбие жүйесінде пайдаланудың бірқатар 
психологиялық-педагогикалық қағидалары белгілі, оларға: кəсіби іс-əрекет 
мазмұнының, өндірістің нақты жағдайлары мен динамикасының имитациялық 
моделдену қағидасы; құрамында бірнеше қарама-қайшылықтар бар жəне студенттердің 
бойында қиналу күйін тудыратын ойын тапсырмаларының жүйесі арқылы осы кəсіби іс-
əрекетке тəн мəселелік жағдайларды қайта туындату қағидасы; ойында 
имитацияланатын мамандардың өндірістік қызметтерінің өзара əрекеттесу 
жағдайындағы қатысушылардың бірлескен іс-əрекеті қағидасы; ойындағы жұптардың 
диалогы жəне өзара əрекеттестігі қағидасы; екі жоспарлық қағидасы (эмоционалды 
ашылу жəне кəсіби, əлеуметтік құзыреттілікке ие болу) жəне т.б. жатады.  

Жоғары оқу орнындағы оқу-тəрбие үдерісінде жоғарыда аталған қағидаларды 
ескере отырып, оқытудың репродуктивті жəне белсенді əдістерін əр сабақ барысында 
қолдануды жүзеге асыру қажет.  

7. Профессор-оқытушылар құрамы мен тұтас ұжымның болашақ 
мамандарды кəсіби тұрғыда даярлауға мақсатты бағыттылығы жəне келісімін бір 
арнаға тоғыстыруы. 

Жоғары оқу орнына өз пəнін жетік білетін, студенттің шығармашылығы мен 
дарындылығының дамуына жағдай жасай алатын, тұлғалық-ізгілік бағыттылығы 
жоғары, психологиялық шеберлік пен өзінің іс-қимылын жүйелілікпен атқаруға 
қабілетті, оқытудың жаңа технологияларын толық меңгерген жəне білімдік мониторинг 
негізінде ақпараттарды тауып, оларды таңдап сараптай алатын, отандық жəне шетелдік 
тəжірибелерді шығармашылықпен қолдана білетін кəсіби шебер оқытушылар қажет.  

Жоғары оқу орнындағы оқытушы оқу материалын баяндап беруші, талап етуші 
ғана емес, студенттің өз бетімен іздену білігі мен дағдысын қалыптастырушы, оның 
іздену-зерттеу жұмысына қамқоршы, жетекші дəрежесіне дейін көтерілуі тиіс [7, б. 
3540]. 

Кафедрадағы əрбір оқытушының мақсат-мүддесі бір арнаға тоғысып, кəсіби маман 
даярлау ісіне жауаптылықпен қарап, оқу пəндерін бір-бірімен сабақтастықта, байланыста 
жүргізуі кəсіби маман дайындаудың маңызды қадамы саналады. Бұл жағдай 
студенттерге оң ықпал етіп, кəсіби тұрғыда ғана емес, тұлға ретінде қалыптасуына да 
жағдай жасайды.  

Қорыта келгенде, əрбір болашақ маман кəсіптік білімді жоғары оқу орнында 
меңгереді. Осы жерде өз мамандығына сай кəсіби іс-əрекетті нəтижелі атқаруына қажет 
болатын кəсіптік білім мен құзыреттілікті игереді. Практикалық іскерліктері мен 
дағдысы қалыптасады. Болашақ маманның меңгерген білім, іскерлік, дағдысы заман 
талабына қаншалықты сай келсе, соншалықты деңгейде кəсіптік қызметін сəтті 
атқарады. Ал, оның болашақта кəсіби маман атануы көп жағдайда жоғары оқу орнында 
алған теориялық білімі мен практикалық іскерліктеріне байланысты болады. Кəсіби 
құзыретті, жан-жақты дамыған болашақ маманды қалыптастыруға жоғары оқу 
орнындағы сапалы білім берудің тұтас жүйесін сақтау жəне теория мен практиканың 
сабақтастығы арқылы қол жеткізуге болады. 

Аннотация 
Бұл мақалада ересектердің шет тілдерін оқытудағы когнитивті стильдерді түсінуге 

жəне пайдалануға жаңа тəсілдердің кейбірі қарастырылады. Мақалада авторлар сияқты соңғы 
үш жылда танымдық стильдерді оқу қажеттілігі туралы мəселе көтерген кейбір авторлардың 
ұстанымдары мен тұжырымдары келтірілген. оқыту мен оқу үдерісіне əсер етеді. Зерттеудің 
дамуы бізге мəселенің жай-күйі маңызды екеніне жəне оқушылардың танымдық стилін 
диагностикалауға жəне одан əрі дамытуға көзқарасты одан əрі зерделеуді талап оның етеді. 

Аннотация 
В данной статье представлен обзор некоторых исследований нового подхода о понимании 

и использовании когнитивных стилей в обучении взрослых иностранным языкам. В статье 
представлены положения и выводы некоторых авторов, которые за последние несколько лет 
поднимают вопрос о необходимости изучения когнитивных стилей, их влияния на процессы 
преподавания и обучения. Это приводит нас к выводу, что состояние проблемы актуально и 

